
Fearghal Og Mac an Bhaird

1 As fiacha ar neach an ni gheallas;
gealladh daingean - dia do bhuaidh! -
ldmh as treisi ar fhud gach fheadhma,
tug meisi d'O Eadhra uaim.

2 Do gheallus laoidh 'n-a laoidh cumuinn,
craobh do lubhghort leasa Floinn,

dom laodh dil, do Chormac Cabha,
glanshlat do dhligh ragha is roinn.

3 Cuige do chomhall mo gheallta,
géag thoroidh as truime blath,
fear nar iarr acht a n-agh urruim,
triall lem dhan comuinn tar chach.

4 A theachtoire théid go Cormac,
da chneas luthmhar lingeas téir,
fear do thabhoigh go hég m’annsa,
tabhair an tréd rannsa réinn.

5 lomdha romham san raon direach
le druing dheaghrann dan dual toil
on trian teas go Cormac Claire,
donnshlat 6 Eas Mhaighe a-moigh.

6 Beir 6n Mhumhain na mur ndaithgheal
an drong rann do-rinne mé

go bile Gréag tar gach Gaoidhiol;

séad fine na n-aoigheadh é.

7 Maith a chumann, caomh a aigneadh,
aoibhinn doidse dol 'n-a cheand,

fear nar aomh béim ar a bhiodhbhaidh,
craobh réidh don fhiodhbhaidh as fhearr.

8 Ni tuirsioch doit dol go Cormac;
cuirfidh mo chéili, creid uaim,

- laoidh né duan ni hail a n-aisgidh -
ad ldimh luach bhur n-aisdir uaidh.

9 Sios go seolchrann sleachta hEadhra
ni haithreach dhoit dul ar séad;
laoidh riamh na aonrann a n-aisgidh



nir iarr saorbharr gaisgidh Ghréag.

10 Dom chéile ar gcluinsin na rannsa
reac uaim ris, is ni radh clé,

mo bheith a ngioll ag géig Thaoidhean,
's nar thréig sinn ar aoinfhear é.

11 Coéir do ghradhoigheas géag Mhaighe;
minic fhuaras san trian tuaidh

a ghradh, a uille ar cdl comhdil,

a rdn uile, a ondir, uaidh.

12 Gan fhath ni thugus toil doiséin;
a ndiaigh na tarbha téid an gradh;

fuaras uaidhe a each ’s a eirreadh,
an chleath nuaidhe neimhmion nar.

13 A-td sind ar son ar gceannoigh
ag Cormac 6 chroidhe thé

budh buan go héag an toil tuilltir;
0 shin as da mhuindtir mhé.

14 Beith ag Cormac na gcolg ngreanta,
gruaidh loinneardha dar las grios,

do neach dom thréad ni toil mheallta,
géag 6 Thoigh an Teampla thios.

15 Cormac O hEadhra ucht solus,
seabhac éachtach na n-each mbras,

nir thuill diomdha um dhail a mhaoineadh
iomdha idh na n-aoidheadh as.

16 Do lean Mdire mhéin na gcraobhsoin,
na craobha 6r chin ciabh na lub;

meinig ag cach a cld ar cuimhne,

as gnath le crd Suibhne sutt.

17 Na croinn fhineamhna 6ér fhas Maire,
'n-a maoinibh ni mér a gcas,

do mhéadoigh si a ccéim re chéile,

si do réir a fréimhe ag fas.

18 Doirseoir Dé na diultadh mheisi;
miorbhul bhuan ar nach biodh glas
siodh biodhbhadh san Réimh do-rine;
ni hiongnadh ddidh fhire as.

19 Adhbhar bréin a bheith fan gcomhraidh,
Conn Aolmhuighe na n-each mbras;



ni ghabhadh sin séad 6 aoinfhear,
géag do chin 6 Ghaoidhiol Glas.



